
Isehaagiit toofray.

% Oont'a Ukwaasana Saaraay dehaay daayiib
iiktiyeet toonaati, igaladoos dehaay y'abik.

92 Saara tinkwiit oor tifri. Ibraahiim eegrimu,
laakiin Ukwaasana galad dehaay shuuma iifi.
% |braahiim w'ooroos Saara tifriyeeb Isehaag
iisim.

% W'ooruus Isehaag ifrayeekka w'asimha
imb'i, Ukwaasana diyaa iifi akaay Ibraahiim
w'o0roos ikwishib.

% |sehaag ifrayhoob, Ibraahiim sheeb hawlaab
iibri.

% Saara masi «Ukwaasana isfaayiideheeb, een
bareeh eemsiiwka aree iifiyad indi.» tidi.

97 Batuuh masi «Ibraahiimii deha Saara jinaab
kadhishtini aaw idi? Masi ani barooh
umatuuniib oor dehaay afarri!» tidi.

% \W'oor iwin aflaay nugw kadhiib kiiki,
oomb'i Isehaag oongwii iftakeeb Ibraahiim
gwidaat m'ari aduumaatiib oodehay tamsiya.
% Laakiin Saara, Haajir Timasri Ibraahiimiib
oor tiibri akaay batiiyooh faaydee rhita.

19 Oont'a batuuh Ibraahiimii dehaay «Beet
tikishiyaawwa w'oorooswa giigsaa, been
tikishiyaati oor aniib w'oor Isehaagi geeb
kwasaami kiidi.» tidi.

' Ismaa'iil ooroosu akaay, tuun tuuna
Ibraahiim winneet tisehas.

12 Laakiin Ukwaasana bariiyooh dehaay
«Baruuk w'oorwa tikishiyaatookwa winneet
hooy baahasaaya. Saara tindiyeet toona
sinaakira, Isehaag aree indhiwaayeek isuusim
indi.

¥ W'oorook tikishiyaatiib tifriyeeb han
bariiyook oor ikatiyi sabbi, oon han dehay
likwasi andi.» idi.

4 Karuumaab oomb'i ooraaw Ibraahiim
m'ariitwa sar yameebwa Haajir yhi.
Igadh'eeswa w'oorwa wharkaay khii dehaay
daasiya, batuuswa w'ooruuswa idifna. Aflaay
batuuh isalalooh t'abik, Beersheebaay
isabbooy aree hawriikta.

1> Aayam isariib iifiin hooy inhadnahoob,
w'oor hindi whii daasta.

18 Batuuh sagi mhiin tibi, w'oor yaayee
bitshabiibi jillaay aree hooy tisgiit tis'a,
winneet aree waawti.

7 Ukwaasana w'oor waawee imaasiw,
W'eefeenaay malak Haajir tibreetee waliikiya
«Haajir naanaati hook? Biiraakwii!
Ukwaasana w'oor beentooy b'ee waawee
imaasiw.

8 Woor asa singadi, w'ayi abiki, gwida dehay
iikwasa andi.» idi.

19 Malyaab Ukwaasana batooh eegw'ad ingil,
reet yameet aree rhita. Toori tibaayt oosar
yam titib, w'oor han gw'asti.

20 Ukwaasana w'oor iwneeb ookiik geeb iifi,
baruuh tisabbootiib dhhaniyaat shookanaab
akaay ikwiir.

2! Baruuh Baaraaneet tisabbootiib ikwiiri
door, tuundi doobaat Masriit dehaay timri.

M'asgi galad

% Been oodoor Abiimiileekwa, Fiikuul
idheeshiyoos had'aawwa Ibraahiimii dehaay
«Kassoohoob Ukwaasana geebook eefi.

%% Oont'a baruuk aneebwa y'areewwa maagt
hoon bitd'iyeeb dehoon halafooya. Baruuk
tooy geeboon girba tak akaay geeboon asgaa
kwarriya, hinin han baruuk maagt hoon
bitd'iyeeb Ukwaasanaay simii dehoon
halafooya.» idiin.

** Ibraahiim «Ani halafooyan» idi.

2> Malyaab Ibraahiim «Abiimiileekiib ikishiya
reet yameet hoosi y'abikna» idiit Abiimiileek
ashkiimiya.

28 |_aakiin Abiimiileek «Toon aab id'iyeeb ani
kaakan. Een suur baruuk sooyaayi kitta, amsi
oobhaat amaasiw eefi.» idi.



2 hibiend il sl 55035 55 5w ) 26 27 27 Aflaay Ibraahiim anootwa sh'aabwa haay
ol padaa dule o i sl sal eeyaayt Abiimiileek yhi. Aanda imalu aree
m'asgi majlis id'iin.
sl 5 0 3 305 0l i el 2l il 2 2 |hraahiim asaramaat arginaat t'anooteesooh
waasiya.
ce ) 85155 ) g Ol aaady aa) ) Slilasd 2 2 Apiimiileek Ibraahiim raatamiya «Naan
hooy een tiweera?» idi.
05 O Al 285l G5 & o al ) %0 3 |braahiim aree «Baruuk teen t'argina
) wral wsa ST s g s il i t'asarama toon toori ani afrikeet toona
baadehiit akaay hoosi gabbalama.» idi.

sl Alge iyl b (ila s O g AUF 05 %t % Toon toonaatii dehaay been whaash
-l st ol ) séls (538 s 330 Beersheeba iidna. Mhalla aanda beenooy hooy
halafooyaan akaay bak titoosaam.

5 &k (5 h ) sl b paa 3ule %2 Masgi majlis Beersheebaay ikaayt har'ii,
Al el ila s nlisgia a8 &8 Abiimiileekwa Fiikuul idheeshi had'aawwa
Falastiini whaash ookiik y'agarna.
5 oo -l 558 cudia glitsi el ) % % Ibraahiim Beersheebaay hindiib hooy
o) 2l &1 ¢ S5 e sl K1 y'atim. Baruuh been tooy Ukwaasanaay simii
waliikii, Ukwaasana idaayim.
L uila s _iuld s 52 ol ) 3% 34 |praahiim gwida had Falastiini whaashiib
Is'a.



